
GOVERNMENT OF GREENLAND

Napaartoq Isak Petrussen
Inatsisartunut ilaasortaq, Demokraatit

§ 37 naapertorlugu apeqqutip nr. 188/2026-p akineqarnera

Asasara Napaartoq Isak Petrussen,

Inatsisartut suleriaasianni § 37-mi, imm. 1 naapertoriugu Naalakkersuisunut
apeqquteqarputit. Apeqqutit uannut akisassanngorlugit innersuunneqartut
qujassutigaakka. Apeqqutit issuarneqgarput ataanilu akineqarlutik.

1. Sunik eqgarsaatersuuteqarpat Naalakkersuisut Peqqinnissagarfiup
namminerisaminik siulersuisunik pilersitsisinnaanermut periarfissamut?

a. Peqgqginnissaqarfiup aqunneqarneranut qullersaanut,
aningaasaqarneranut, pitsaassutsimut aammalu siunissaq
ungasinnerusumut Peqginnissaqgarfiup ineriartortinneranut
siulersuisoqarneq taamaattoq sunik pitsaaquteqarlunilu
ajoquteqassanersoq Naalakkersuisut qanoq nalilersorsimavaat?

Akissut:

Naalakkersuisut peqginnissaqarfimmi aaqgissuussineq maanna atuuttoq ingerlatsinermi
patajaatsumik tapersersorneqgarnersoq piffissamullu ungasinnerusumut ineriartornissag
eqqarsaatigalugit, suli naapertuunnersoq ingerlaavartumik nalilersuisogarnissaa
pisariagarsoraat, pingaartumik Dronning Ingridip Napparsimmavissuata peqginnissamut
sulialinnut ilisimatusarfiutigisunngortinnissaata sulissutigineqarnissaa eqqgarsaatigalugu.

Peqqinnissagarfimmi siulersuisogarnermi iluaqutit ajornartorsiutillu Naalakkersuisunit
isigineqarput.

Siulersuisut sulianik ataasiakkaanik ukkataqarpallaaratik patajaannerusumik
siunissamuliu ungasinnerusumut sammisumik ingerlanissaanut tapersiisinnaapput,
aamma politikkikkut aalajangiineq aqqutigalugu inatsisitigut tunngaviit malinneqarlutik
sinaakkusersorneqassapput. Taamaalilluni politikkikkut sammivik ulluinnarnilu
aqutsinerup akornanni ersarinnerusumik immikkoortinnegarsinnaalissapput.
Siulersuisuttaaq ilaatigut pegginnissamut pilersaarusiornermi, aningaasatigut
aqutsinermi pitsaassutsillu iluanni immikkut ilisimasalinnit pilersitsissapput.

Akerlianilli ullumikkut peqginnissaqgarfimmi politikkikkut toggaannartumik sukkasuumillu
aqunnegarneranut siulersuisoogatigiit nammineertut periarfissanik killilissapput.
Qgallinnermi ilaatigut aalajangersimasunik suliagarnermi kikkut akisussaasuunersut
paatsoornarsinnaavoq. Tamatuma ilagaa akissarsiassanut aningaasartuutit,
allattogarfeqarnikkullu sullissinerit kiisalu siulersuisunut eqqortumik piginnaasalinnik
ilaasortanngortitsiniarnermi unammillernartut. Annermik maani nunatsinni
peqgissutsimut suliassagarfimmut tunngasumik ilinniarsimasut pinegartillugit,

peqginnissakkut suliassaqarfimmi ilisimasalinnik peqqinnissagarfimmi
suliffeganngitsunik nassaarnissaq ajornakusoortuusoq nalilernegarpog.

Siulersuisogarnerup iluaqutissartai ajoqutissartaalu tamaasa nalilersorniarlugit,
inatsisitigut, aningaasagarnikkut allaffissornikkullu kingunerisinnaasat sukumiisumik
misissoqgissaarneqgartariagarput. lluaqutissartai ajoqutissartaalu imminut sanilliullugit
nalilersornissaat pisariagarpoq. Taamatut sukumiisumik misissueqqissaarneq
Inatsisartut suleriaasianni § 37, imm. 2 naapertorlugu § 37-mut akissuteqarnermi
suliarinegarsinnaanngilaq.

b. Naalakkersuisut ganoq nalilerpaat, siulersuisoqalissappat taakku
maannakkut politikkikkut allaffissornikkullu Peqqinnissaqarfiup
aqunneqarneranut naleqqussarneqarsinnaanersut?

Akissut:

Peqqinnissagarfiup agunnegarnera, aaqqissuussaanera kiisalu peqginnissamut
tunngasutigut sullissisut aamma tarnip pissusaanik ilisimasallit pillugit Inatsisartut
inatsisaat, tak. nalunaarut nr. 46, 26. septembari 2023-meersoq, Naalakkersuisut
peqginnissagarfimmi sulineq aqussavaat, pilersaarusiussavaat nakkutigalugulu, tak. § 1,
aamma peqginnissamut tunngatillugu sullissinerup ineriartortinneqarnerani
pilersaarusiortuussapput atagatigiissaarissuullutillu, tak. § 2.

Tamanna tunngavigalugu siulersuiscogatigiinnik Peqgqginnissagarfik pillugu
aalajangiisinnaasunik pilersitsisogassappat inatsit allanngortittariagassasoq
nalilerneqarpoq. Siulersuisooqatigiit taamaattut Peqgqinnissaqarfiup politikkikkut
allaffissornikkullu agunnegarnerannik allannguititsissaaq. Siulersuisoogatigiit ganog
pilersinnegassanersut aaqqgissornegassanersullu apeqqutaalluni ganog ganoriu
annertutigisumik allannguutegartitsissanersoq apeqqutaavoq. Naalakkersuisulli
siulersuisoogatigiinnut agutsineq tunniuppassuk, politikkikkut anguniakkat
Peqginnissagarfimmilu sinaakkutit ersarissumik inatsimmi
aalajangersarneqarsimassapput. Inatsisitut tunngavik siammasinnerusumik
nutarternegarnissaa piumasarinegassasoq ilimaginegassaaq.

2. Naalakkersuisut ogaluuserisamut soqutiginaatilinnik allanik
paasissutissiisinnaanerlutik?

Akissut:

Peqgqinnissagarfiup ataatsimut agunnegarnera pillugu siornatigut Peqgissutsimut
Ataatsimiititaliamit gaginneqareernikuusoq ilanngullugu eqgaaneqassaag.
Peqgissutsimut Ataatsimiititaliag Peqginnissaqarfimmi siulersuisuusinnaasut pillugit
innersuussuteqanngillat kisianni tulliani eqgaaneqartunut pingaartitsipput.

— akuliuttussaannginneq naapertorlugu, Peqginnissaqarfiup ataatsimut
aqunnegarnera politikkikkut anguniakkanik tunngaveqartassaaq, ulluinnarnili
ingerlatsineq politikkikkut aalajangiinernit sivikitsumik atuuttussanit
toggaannartumik sunnernegassanngilaq,

- peqginnissaqgarfik ingerlatsinermut ersarissumik ataatsitut ingerlatsinermi
aagqgissuussanngortissaaq,

— ataatsimut pegginnissamut inatsisiliortogarnissaa aamma,

- peqginnissatigut siunnersuisogatigiinnik attaviitsunik aalajangersimasumik
pilersitsisogarnissaa.



Innersuussutit amerlanerit naammassineqareerput. Peqqginnissaqarfik 1. januaari 2025
aallarnerfigalugu ingerlatsivittut ataasiinnanngorluni Peqqissutsimut Aqutsisogarfik
atorunnaarsinneqarpog. Peqqissutsimut siunnersuisogatigiinnik attaviitsunik 2024-mi
pilersitsisoqarportaaq, taakkuli ukiumoortumik nalunaarusiaminni inuiaqatigiit
peqgissusaannik peqgginnissagarfiullu ineriartornerannik misissuillutillu
nalilersuissassapput.

Naggasiullugu Naalakkersuisut peqginnissaqarfiup ineriartorneranut kukkunersiuinermik
aallartitsereersut ersarissarnegassaaq. Ingerlatsinermik kukkunersiuisartut aqutsinikkut
isumalluutitigullu atuinermut ajornartorsiutit pingaarnerit paasiniarneqassapput,
ajornartorsiutillu sooq pilersarnersut aamma misissornegassaaq. Peqginnissakkut
isumannaatsumik aningaasagarnikkut attanneqarsinnaasumik ingerlatsinermut
tapertaasussat pitsanngorsarnissaanut tikkuarnegarsinnaasut naatsorsuutigineqarpog.
Ingerlatsinermik kukkunersiuisartut suliaasa inerneri ukiog manna tamanut
sagqummiunnegassasut ilimaginegarpog.

Inussiarnersumik inuulluagqusillunga

